
Gwahoddiad i Dendro ar gyfer Datblygu gwefan newydd Diwylliant a Hinsawdd Cymru | Culture and Climate Cymru.
1.	Trosolwg
Mae gan y sector diwylliant yng Nghymru rôl bwysig i'w chwarae wrth fynd i'r afael â'r argyfyngau hinsawdd a natur, oherwydd bod gan ddiwylliant allu unigryw i ysbrydoli, cysylltu, rhannu straeon, a'n helpu i ddychmygu dyfodol gwahanol. Mae angen i'r sector diwylliant hefyd reoli effaith hinsawdd sy'n newid ar asedau diwylliannol a threftadaeth a'r amgylchedd hanesyddol, a chwarae ei ran wrth ddod yn sero net, yn gyfeillgar i natur ac yn cefnogi cyfiawnder hinsawdd.
Fel sefydliad diwylliannol cenedlaethol sydd â hanes cryf o gyflawni prosiectau datgarboneiddio, mae Llyfrgell Genedlaethol Cymru (LlGC) yn arwain Rhaglen Argyfwng Hinsawdd proffil uchel a chroestoriadol i gefnogi'r sector diwylliant yng Nghymru i ymateb i'r argyfyngau hinsawdd a natur.
Mae'r rhaglen hon yn cynnwys datblygu platfform 'siop un stop' ar-lein i unrhyw un sy'n gweithio yn y sector diwylliannol yng Nghymru i ddod o hyd i hyfforddiant ac adnoddau, digwyddiadau, astudiaethau achos, ac i rannu syniadau a chydweithio ar weithredu hinsawdd a natur. Mae Llyfrgell Genedlaethol Cymru yn chwilio am gwmni i ddatblygu gwefan a brandio dwyieithog newydd Diwylliant a Hinsawdd Cymru | Culture and Climate Cymru, i gyflawni'r platfform ar-lein hwn.
2. Cyd-destun: 
Yng ngwanwyn 2024, comisiynodd Llywodraeth Cymru adroddiad ymchwil ar y sector diwylliant yng Nghymru a'r argyfyngau hinsawdd a natur. Cynhaliwyd y gwaith gan Regen, ac fe’i cyhoeddwyd ochr yn ochr â Blaenoriaethau ar gyfer Diwylliant Llywodraeth Cymru ym mis Mai 2025. Mae argymhellion yr adroddiad yn cefnogi ac yn cyd-fynd ag Uchelgais 16 o'r Blaenoriaethau ar gyfer Diwylliant, sef i'r sector diwylliant "ddangos arweinyddiaeth a chydweithio yn ei ddulliau gweithredu ar gyfer datblygu cynaliadwy, meithrin gwydnwch, a mynd i’r afael â’r argyfyngau hinsawdd a natur".
Gan weithio mewn partneriaeth â Llywodraeth Cymru, bydd Llyfrgell Genedlaethol Cymru (LlGC) yn arwain rhaglen flaengar a thrawsbynciol i weithredu'r argymhelliad ar draws tri maes polisi – diwylliant, celfyddydau a'r amgylchedd hanesyddol (Cadw).
Mae argymhellion yr adroddiad ymchwil yn cynnwys:
- sefydlu rhwydwaith gymheiriaid sectoraidd i ganolbwyntio ar hinsawdd a natur yn y sector diwylliant yng Nghymru
- 'llyfrgell' sector diwylliant i bawb gael mynediad at ganllawiau defnyddiol, dwyieithog
- cynnal fforwm ar-lein a chasglu gweithgorau sydd eisoes yn weithredol ac yn berthnasol
- hwyluso hyfforddiant i'r gweithlu a gwirfoddolwyr
- datblygu astudiaethau achos a rhannu enghreifftiau o'r sector diwylliant Cymreig yn bod yn 'ysgogwyr newid diwylliannol' i ysbrydoli ac ymgysylltu â meysydd polisi eraill.
Bydd cyflawni'r argymhellion hyn yn cael ei hwyluso trwy ddatblygu gwefan a brandio newydd.
Mae Llyfrgell Genedlaethol Cymru yn chwilio am gwmni i ddatblygu gwefan a brandio dwyieithog newydd Diwylliant a Hinsawdd Cymru | Culture and Climate Cymru, a fydd yn hwyluso cyflawni’r argymhellion uchod trwy weithredu fel ‘siop un stop' adnabyddadwy sy'n darparu llyfrgell o adnoddau hyfforddi cyfredol, canllawiau 'sut mae gwneud' a rhwydweithiau/gweithgorau cyfredol, banc o astudiaethau achos, gwybodaeth am ddigwyddiadau a phrosiectau cydweithredol, erthyglau newyddion a fforwm trafod i aelodau.
3. Manyleb y prosiect
I gyflawni templed cynllun Wordpress (neu wasanaeth wedi’i gwe-letya arall) ar gyfer gwefan Diwylliant a Hinsawdd Cymru | Culture and Climate Cymru, ynghyd â logo a brandio, hyrwyddo a darparu gwybodaeth am gynaliadwyedd, gweithredu ar yr hinsawdd a diwylliant yng Nghymru.
Dylai’r gwefan Diwylliant a Hinsawdd Cymru | Culture and Climate Cymru fod yn hwb dwyieithog, deinamig ‘sy’n ‘siop un stop’ o wybodaeth, wedi'i anelu at bobl sy'n gweithio ym mhob rhan o'r sector diwylliant yng Nghymru (y celfyddydau, amgueddfeydd, llyfrgelloedd, archifau, yr amgylchedd hanesyddol), gan gynnwys gweithwyr, gweithwyr llawrydd a gwirfoddolwyr. Bydd y wefan yn cynnwys:
· llyfrgell o adnoddau hyfforddi cyfredol, canllawiau 'sut mae gwneud' a rhestr o rwydweithiau/gweithgorau cyfredol
· banc o astudiaethau achos
· rhestri o ddigwyddiadau a chyfleon (nid oes angen system archebu digwyddiadau mewnol)
· erthyglau newyddion a chofrestru i gylchlythyr 
· fforwm trafod gyda mynediad i aelodau yn unig
· ffurflen cyswllt
Gofynion
Mae cyflawni’r gofynion isod yn hanfodol:
· Templed cynllun dwyieithog sydd yn fodern a hygyrch i bob defnyddiwr ac sydd wedi’i gynllunio i’w ddefnyddio ar safleoedd cyfredol Wordpress.
· Templed fydd yn galluogi golygyddion i ddiweddaru a chynnal cynnwys y gwefan, gyda hyfforddiant wedi’i ddarparu cyn i’r wefan fynd yn fyw.   
· Amser neilltuedig i olygyddion lanlwytho cynnwys wedi’i baratoi o flaen llaw cyn i’r wefan newydd fynd yn fyw. 
· Prototeip llwyfannu rhyngweithiol o’r cynllun i alluogi golygyddion a rhanddeiliaid i brofi cynnwys a ffwythiant cyn cyhoeddi’r wefan fyw.  
· Ardal fforwm trafod sydd ond ar gael i aelodau drwy fewngofnodi.
· Gwe-lywio hwylus rhwng y gwefannau a thudalennau Cymraeg a Saesneg fel ei gilydd.  
· Brandio a logo Diwylliant a Hinsawdd Cymru | Culture and Climate Cymru newydd.
· Dyfrynbris am gostio gwe-letya blynyddol parhaus
· Dyfynbris am gynnal a chadw a chefnogaeth bellach (cost yr awr)
· Pecyn hyfforddiant ar gyfer staff 
· Optimeiddio Peiriannau Chwilio ar gyfer y gwefannau Cymraeg a Saesneg fel ei gilydd.  
Ystyriaethau
a. Hygyrchedd
Rhaid i’r wefan gwrdd â safonau hygyrchedd a defnyddioldeb. Rhaid iddi gydweddu ar draws porwyr a dyfeisiau symudol. Mae angen felly iddi fod yn gydweddol â thechnoleg cynorthwyol e.e. darllenwyr sgrîn a chwyddwydrau, darllenwyr digidol a meddalwedd ailchwarae.  
Rhaid iddi ddiwallu anghenion a galluoedd amrywiol defnyddwyr a bod yn hygyrch yn unol â Chanllawiau Hygyrchedd y We. http://www.w3.org/WAI/  
Rhaid i gyrff y Sector Cyhoeddus gydymffurfio â Rheoliadau Hygyrchedd 2018 Cyrff Sector Cyhoeddus (Gwefannau ac Apiau ar gyfer Dyfeisiau Symudol) a’r Ddeddf Cydraddoldeb 2010 https://www.legislation.gov.uk/uksi/2018/852/made 
Rhaid i’r wefan gwrdd â safon WCAG 2.2AA a rhaid darparu datganiad hygyrchedd.  
https://www.gov.wales/accessibility-standards-govwales 
https://www.gov.uk/government/publications/sample-accessibility-statement 
Mae angen i’r rhyngwyneb fod yn hawdd ei ddeall a’i ddefnyddio, ac mae angen i chwilio fod yn gywir ac yn rhwydd. 
b. Cynllun a Gosodiad / Ergonomeg
Dylai fod gan y safle newydd gynllun modern, hawdd ei ddefnyddio, sy’n defnyddio lliwiau ac elfennau cynllun i amlygu’r gwaith mae’r sector diwylliant yng Nghymru yn ei wneud i ymateb i’r argyfyngau hinsawdd a natur. Mae’n hanfodol bod ymwelwyr i’r safle yn gallu cael hyd i’r wybodaeth y maen nhw eu hangen yn yr iaith ddewisol drwy we-lywio’r safle yn hawdd.  
     c. Gofynion iaith Gymraeg
Yn unol â Rheoliadau Safonau Iaith Gymraeg (Rhif. 7) 2018 bydd angen i’r wefan fod ar gael yn Saesneg a’r Gymraeg, gan gynnwys y gallu i newid iaith yn uniongyrchol ar bob tudalen.
https://business.senedd.wales/mgIssueHistoryHome.aspx?IId=21301 
    d. Prototeip
Bydd y cwmni buddugol yn darparu prototeip rhyngweithiol o’r darpar gynllun i’r golygfeydd isod: 
· Prif dudalennau hafan
· Tudalennau glanio ar gyfer pob prif adran
· Pecyn cynllunio ar gyfer pob elfen o fewn tudalen
· Rhyngwyneb sydd yn ymateb i bob un o’r golygfeydd 
Rydyn ni’n disgwyl bod cynllun cyntaf pob golygfa yn cael ei gyflwyno, yna cyfle i ni ofyn am newidiadau hyblyg sydd yn gyfystyr ag un ailgread o’r cais gwreiddiol, cyn cyflwyno’r prototeip terfynol. Dylid cynnwys newidiadau ychwanegol ar sail profi gan ddefnyddwyr o fewn y pris. Bydd bob cam yn cael ei gymeradwyo cyn symud ymlaen i’r cam olaf pan gaiff y cynnyrch ei gyflawni. 
e. Cyfieithu a phrawf ddarllen
Gofynnwn i’r cynigydd buddugol weithio gyda ni i sicrhau bod pob testun Cymraeg yn cael ei wirio a’i brawf ddarllen cyn i’r cynnwys fynd yn fyw. Os bydd angen newidiadau o’r Saesneg i’r Gymraeg, bydd y cyfieithiadau terfynol yn cael eu penderfynu arnynt gennym ni i sicrhau cywirdeb cyn dychwelyd atoch chi i’w hychwanegu at y wefan. 
     f. Eiddo deallusol
Bydd pob hawl eiddo deallusol mewn unrhyw ddyluniadau, graffeg, ac asedau eraill a grëwyd fel rhan o'r prosiect hwn yn cael eu haseinio a'u trosglwyddo'n llawn i Lyfrgell Genedlaethol Cymru, ar ôl cwblhau'r prosiect a'r taliad terfynol. Ni fydd y cyflenwr yn cadw unrhyw hawliau i ddefnyddio, atgynhyrchu, na dosbarthu'r asedau hyn oni bai gyda chaniatâd ysgrifenedig ymlaen llaw gan y cleient.
     g. Adrodd
Bydd y cynigydd buddugol yn mynychu cyfarfod cychwyn prosiect ac yn adrodd i Arweinydd Rhaglen Argyfwng Hinsawdd LlGC trwy gyfarfodydd ar-lein misol, gydag amserlen gyfarfodydd briodol i'w chytuno ar y cyd yn ystod y cyfarfod cychwyn.
    h. Deddf Llesiant Cenedlaethau'r Dyfodol
Mae cyfrannu at gynaliadwyedd economaidd, cymdeithasol, amgylcheddol a diwylliannol yn unol â Deddf Llesiant Cenedlaethau'r Dyfodol (Cymru) 2015 yn bwysig i weithrediadau Llyfrgell Genedlaethol Cymru. Bydd y dyluniad a'r ateb(ion) technegol yn ymdrechu i gydymffurfio â'r ddeddfwriaeth bwysig hon.
4.	Amserlennu a thargedau
Bydd yr amserlen a'r targedau canlynol yn berthnasol i'r Broses Gaffael hon:
	[bookmark: _Hlk211941602]Cyfnod / Gweithgaredd  
	Dyddiad 

	Cyhoeddi’r Gwahoddiad i Dendro 
	Dydd Gwener, 9 Ionawr 2026

	Dyddiad cau ar gyfer cyflwyno cwestiynau eglurhad
	Dydd Llun, 26 Ionawr 2026 12:00 (canol dydd)

	Dyddiad cau ar gyfer cyflwyno tendrau 
	Dydd Gwener, 30 Ionawr 2026, 14:00

	Dethol y cynigydd tendr buddugol yn dilyn asesu a hysbysu o ganlyniadau’r gwerthusiad
	Dydd Mawrth, 3 Chwefror 2026

	Dyfarnu archeb brynu a chytundeb i’r cwmni buddugol.  Dechrau gweithio gyda’r cwmni. Cyfarfod cychwn i gytuno sgôp, gofynion, rolau a chyfrifoldebau.
	Dydd Mawrth, 3 Chwefror 2026 – Dydd Gwener, 6 Chwefror 2026

	Taliad Cyfnod 1 ar ôl dychwelyd y contract wedi'i lofnodi (£5,000 heb TAW)
	Dydd Gwener, 6 Chwefror 2026

	Datblygu model gweithio prototeip 
	Dydd Mawrth, 3 Chwefror 2026 – Dydd Llun, 16 Mawrth 2026

	Taliad Cyfnod 2 am gyflawni’r prototeip (£10,000)
	Dydd Mawrth, 17 Mawrth 2026

	Datblygu’r wefan lwyfannu 
	Dydd Mawrth, 17 Mawrth 2026 – Dydd Mawrth, 5 Mai 2026

	Cwblhau’r wefan fyw
	Dydd Mawrth, 5 Mai 2026

	Gwefan yn fyw
	Dydd Mercher, 6 Mai 2026

	Cyfnod ‘glanhau’ ar gyfer datrys unrhyw broblemau a chwblhau’r holl gofynion
	Dydd Mercher, 6 Mai 2026 – Dydd Mawrth, 19 Mai 2026

	Taliad cyfnod 3 am ddatblygu’r wefan a chwblhau’r holl gofynion (£2,500)
	Dydd Mawrth, 19 Mai 2026



5.	Y Gyllideb
Caniateir cyllideb o ddim mwy na £12,500 (heb TAW) i gyflawni pob gofyniad. Mae’r swm yma ar gyfer datblygu ‘un-tro’ o dempled gwefan newydd Diwylliant a Hinsawdd Cymru | Culture and Climate Cymru yn unig. Dylid cyflwyno un rhyw gostau ar gyfer cynnal a chadw a datblygu pellach mewn dyfynbris ar wahân (cost yr awr).
6.	Cyflwyno Cynigion
Dylai cynigwyr gyflwyno dogfen nad yw'n fwy na 15 tudalen o hyd yn egluro sut maent yn bodloni'r meini prawf gwerthuso a ddisgrifir yn atodiad 1 (Diwylliant a Hinsawdd Cymru | Culture and Climate Cymru - Meini Prawf Gwerthuso Tendrau). Gellir cyflwyno tystiolaeth ategol yn ogystal.
Rhaid cyflwyno pob ymateb tendr drwy GwerthwchiGymru: https://www.gwerthwchigymru.llyw.cymru/ erbyn y dyddiad cau, sef dydd Gwener, 30 Ionawr 2026, 2:00pm.
7. 	Gwerthuso ymatebion

Asesir ymatebion wrth ddarpar gynigwyr ar sail yr ymatebion a gyflwynir yn unig, a dyfernir y contract i’r cynigydd tendr sydd yn sgorio’r marciau uchaf yn y gwerthusiad. 
Bydd y panel gwerthuso yn cynnwys 2 aelod o staff LlGC. 
Er tryloywder, a fel bod cynigwyr tendr yn deall sut y gwerthusir eu cais tendro, ceir manylion y fethodoleg ar gyfer gwerthuso ceisiadau tendr yn erbyn y meini prawf yn atodlen 1 (Diwylliant a Hinsawdd Cymru | Culture and Climate Cymru – Meini Prawf ar gyfer Gwerthuso Tendrau).
Asesir yr ymatebion yn erbyn y meini prawf canlynol:
· Ansawdd eich gwaith a chreadigrwydd, gan gynnwys rheoli prosiect a’r gallu i gyflawni: 70%
· Pris: 30%
Bydd y panel gwerthuso a benodir ar gyfer y caffaeliad yn cwrdd i gytuno a chymedroli sgoriau i bob maen prawf dyfarnu. Cyrhaeddir sgoriau terfynol fel canran o gyfanswm y sgôr dendr drwy ddefnyddio’r ffactorau pwysoli perthnasol.
Cyfunir y sgoriau ar gyfer pob maen prawf dyfarnu i gyrraedd sgôr allan o 100 fel canran. Yr ymateb tendr buddugol fydd yr ymateb tendr sy'n sgorio'r sgôr uchaf wrth ddefnyddio’r fethodoleg werthuso uchod. 

8. 	Dyfarnu Contract  a Derbyn y Tender 
Hysbysir y cynigydd tendr a gynigir iddo’r Contract yn briodol drwy bortal GwerthwchiGymru. Seilir y dyfarniad, yn unol â’r Gwahoddiad i Dendro hwn, ar y tendr sydd fwyaf fanteisiol yn economaidd ar sail y meini prawf ar gyfer gwerthuso a amlinellir uchod. 
Hysbysir y cynigwyr na fydd y Contract yn cael ei gynnig iddynt yn briodol drwy bortal GwerthwchiGymru a bydd ganddynt hawl i ofyn am adborth ar rinweddau a nodweddion cymharol eu priod-geisiadau tendro o’u cymharu â rhai’r tendr buddugol. 
Rhybuddir pob cynigydd tendr na ddylent gymryd unrhyw gamau gweithredol er enghraifft dechrau cyflawni’r Gwasanaethau, hyd nes bod y penderfyniad terfynol ar ddyfarnu wedi’i gyfathrebu i chi fel yr uchod. Ni ddylai cynigwyr tendr ychwaith, ymgymryd â gweithredoedd yn ymwneud â chyhoeddusrwydd, marchnata a hyrwyddo mewn unrhyw ffordd hyd nes y derbynnir cadarnhad i wneud. Ym mhob achos, dylai cynigwyr tendr geisio cymeradwyaeth gan y Cwsmer cyn ymgymryd ag unrhyw waith marchnata. 
Cychwynnir Contract ffurfiol rhwng y Cwsmer a’r cynigydd tendr llwyddiannus. Y Telerau ac Amodau mewn grym ar gyfer y Contract fydd y rhai a gytunir rhwng Llyfrgell Genedlaethol Cymru a’r cynigydd tendr llwyddiannus oni a hyd nes y paratoir a gweithredir Contract ffurfiol, a bydd cynnig tendro y cynigydd, yn ogystal â derbyniad y Cwsmer ohono, fydd yn gyfystyr â Chontract rhwymedigol rhwng y partïon. Rhaid ymlynu i Delerau ac Amodau LlGC (Gweler Atodlen 1 wedi’i hatodi).
9. 	Safonau Iaith Gymraeg
Yn unol â Safonau Iaith Gymraeg: 
· Mae croeso i chi gyflwyno eich tendr yn Gymraeg neu Saesneg. 
· Ni fydd tendr a gyflwynir yn Gymraeg yn cael ei drin yn llai ffafriol na thendr a gyflwynir yn Saesneg.  
10.	Cwestiynau a Manylion Cyswllt
Dylid cyflwyno pob cais am eglurhad neu gwestiwn (boed yn ymwneud â’r ddogfen hon, gofyniad, neu ddogfen Cyflwyno’r Cais) cyn gynted â phosib drwy GwerthwchiGymru: https://www.sell2wales.gov.wales/
Bydd pob cwestiwn ac ateb a godir yn weladwy ar GwerthwchiGymru.  
Ni fydd cwestiynau a dderbynnir ar ôl 12:00 (canol dydd) Dydd Llun 26 Ionawr 2026 yn cael eu hateb.  
Y dyddiad cau ar gyfer cyflwyno Tendrau yw 14:00 Dydd Gwener 30 Ionawr 2026.

